Cofnodion Cyfarfod Misol Cyngor Cymuned Llanedi a gynhaliwyd ddydd Mercher, Rhagfyr y 1af, 2010 yn  Arlan Gwili, Hendy

Yn Bresennol:   Y Cynghorydd  G.B. Thomas (Cadeirydd).

   Y Cynghorwyr Mrs. J.L. Downes, D.T. Enoch, D.M. Evans, 
   R.B.   Evans, W.A. Evans, Mrs. H.M. Funnell, J.L. Griffiths, 
   Mrs. R.W.M. Higgins, J.T. Jones, S.J. Lloyd-Janes, R.C. Roberts, 
   Mrs. B. Thomas. 
                           Mr. O.J. Jones (Clerc).

                     Mr. E.H. Jones (Tirfesurydd).

      1.   Ymddiheuriadau am Absenoldebau   
      Derbyniwyd ymddiheuriadau am eu habsenoldeb gan y canlynol:-

      Y Cynghorwyr D.M. Davies, S.W. Higgins, A.W. Richards. 

2.     Materion personol y Cadeirydd 

(a)  Cyflwynodd y Cadeirydd adroddiad byr ar Wasanaeth Coffa Blynyddol y Cyngor yn Eglwys Sain. Edith, Llanedi, ble roedd nifer yn bresennol a chafwyd derbyniad da gan y rhai oedd yn bresennol.  Ychwanegodd Y Clerc i’r casgliad yn y Gwasanaeth (gyda’r  ychwanegiad o’r cyfraniad o Gronfa’r Cadeirydd) godi cyfanswm o £265.98. 

Hefyd adroddodd yr Is-gadeirydd, y Cynghorydd D.M. Evans, a’r  Cynghorydd J.T. Jones am Wasanaethau Coffa Cyngor Tref Llanelli a Chyngor Tref  Pontarddulais, y naill ar ôl y  llall, ble roedden nhw wedi dirprwyo ar ran y Cadeirydd fel cynrychiolwyr y Cyngor.

Adroddodd  y Cynghorydd  J.T. Jones ymhellach iddo gynrychioli’r Cyngor yng Nghinio Nadolig Cymdeithas Anabl Pontarddulais a’r Hendy, fel dirprwy i’r Cadeirydd nad oedd yn gallu bod yn bresennol.

 NODWYD.
(b)  Cyflwynodd y Clerc lythyr gerbron y Cyngor a dderbyniodd oddi wrth Henoed Tycroes yn gwahodd y Cadeirydd a’i Gymar i fynychu eu Cinio Nadolig yn y Mountain Gate, Tycroes ddydd Mawrth, 14eg Rhagfyr 2010.

PENDERFYNWYD y dylai’r Cadeirydd a Mrs. Thomas fynychu’r achlysur uchod  ar ran y Cyngor.

 3.     Cadarnhau’r Cofnodion 

PENDERFYNWYD cadarnhau a llofnodi cofnodion  y Cyfarfod Arbennig o Gyngor Cymuned Llanedi a gynhaliwyd  27ain Medi  2010 ac o’r Cyfarfod Misol a gynhaliwyd 4ydd Tachwedd 2010.
 CYLLID     

      Derbyniadau

      4.     Derbyniadau 

      Mynegodd y Clerc y derbyniwyd y swm canlynol:-
      Casgliad yn y Gwasanaeth Coffa - £240.98

      NODWYD.
      Taliadau

      5.     Talu Cyfrifon

(a)  PENDERFYNWYD bod yr hyn a wnaeth y Clerc wrth dalu’r canlynol yn cael ei gymeradwyo:- 

Apêl Pabi'r Lleng Brenhinol Prydeinig - £240.98

Apêl Pabi'r Lleng Brenhinol Prydeinig - £60.00

Undeb y Mamau Llanedi  - £100.00

(b)  PENDERFYNWYD talu’r canlynol:-

I.Q.P. Garden & Tree Services - £863.84
Gwen Jones - £141.00

Cymdeithas Clercod Cynghorau Lleol - £135.00

R.B. Evans (1 & 1 Internet Ltd.)  - £63.38

Fuse Marketing Ltd. - £361.31

Cyngor Sir Gâr - £3,438.12

Cyngor Sir Gâr - £389.36

Davies Craddock - £2,548.33 

O.J. Jones - £2,305.43

E.H. Jones - £1,221.97

Cyllid a Thollau EM - £1,140.21

Cyllid - Materion Eraill 

6.     Archwiliad am y Flwyddyn Gyllidol yn dod i ben  31ain Mawrth 2010

Cyflwynodd y Clerc lythyr gerbron y Cyngor a dderbyniodd oddi wrth yr Archwilydd Allanol, BDO LLP, yn mynegi’r bwriad o ddarparu tystysgrif ddiamodol ac adroddiad (roedd copi o hwn wedi ei ddosbarthu i’r Aelodau) yn nodi rhai materion roedd yn dymuno tynnu sylw’r Cyngor atynt.  Gwahoddwyd y Cyngor nawr i gymeradwyo’r Ffurflen Flynyddol ac i’w dychwelyd wedi’i chwblhau a’i llofnodi gan y Cadeirydd i’r Archwilydd  Allanol.
PENDERFYNWYD y dylid cymeradwyo a llenwi’n briodol y Ffurflen Flynyddol ar gyfer y flwyddyn a nodwyd uchod a bod y Cadeirydd yn ei llofnodi yn ôl y gofyn cyn ei dychwelyd i’r Archwilydd Allanol. 

      ADLONIANT A HAMDDEN

      Coed a Goleuadau Nadolig

      7.
Coed a Goleuadau Nadolig 2010-2012 
Ynglŷn a’r wybodaeth a gynhwysir yn Adroddiad ysgrifenedig y Tirfesurydd    parthed “cynnau’r” goleuadau yn Nhycroes, Yr Hendy, Y Fforest a Llanedi -

      NODWYD.

      Mannau Chwarae

      8.     Parc yr Hendy 

      (a)  Ynglŷn a’r wybodaeth a gynhwysir yn Adroddiad ysgrifenedig y Tirfesurydd   

      parthed cynnydd cam cyntaf ailddatblygiad Parc yr Hendy - 

      NODWYD.

(b)  Trafododd yr Aelodau y sefyllfa ynglŷn a’r cynllun arfaethedig o gynnwys Ardal Chwaraeon Amlddefnydd (MUGA) fel canolbwynt  cam nesaf ailddatblygiad Parc Yr Hendy yn dilyn y methiant i gwrdd a dyddiad cau y  cais am grant penodol.  Amlinellodd y Tirfesurydd y sefyllfa bresennol parthed cael yr amcan brisiau angenrheidiol. 

PENDERFYNWYD gohirio ystyriaeth bellach o’r mater tan y cyfarfod misol nesaf.
(c)  Nid oedd unrhyw wybodaeth newydd am y  problemau yn ymwneud â glan yr afon ym Mharc yr Hendy.  

      PENDERFYNWYD y dylid cadw’r mater o dan adolygiad. 

(d)  Nid oedd unrhyw wybodaeth newydd ynglŷn a’r biniau sbwriel ychwanegol y    gwnaed cais amdanynt i Barc Yr Hendy.

      PENDERFYNWYD y dylid cadw’r mater o dan adolygiad.

(e)  Nid oedd unrhyw wybodaeth newydd gan y Clerc ynglŷn â’r plac a bwrdd gwybodaeth a fydd yn rhan o’r gofeb i’w chodi ym Mharc yr Hendy i’r trigolion lleol a adeiladodd y pwll nofio sydd bellach wedi ei ddymchwel. 

      PENDERFYNWYD y dylid cadw’r mater o dan adolygiad.
      Clybiau Chwaraeon

      9.     Clwb Criced Yr Hendy - Cymorth Ariannol Ychwanegol

      Trafododd yr Aelodau ymhellach y prosiect arfaethedig i ddarparu cynefin gwlyptir ym Maes Criced Yr Hendy, yr oedd ystyriaeth ohono wedi ei ohirio o’r Cyfarfod Misol diwethaf. Ailadroddwyd y dadleuon dros ac yn erbyn y prosiect a leisiwyd yn y Cyfarfod diwethaf.  Fodd bynnag, tynnwyd sylw at y ffaith fod y cyllid grant  yr oedd cais amdano nawr yn cael ei gynnig ond am gyfnod byr yn unig ac, os collid y cyfle presennol, roedd hi’n annhebygol y byddai cyllid ar gael o’r ffynhonnell hon am amser sylweddol.

PENDERFYNWYD gwneud cais cychwynnol am y grant dywededig fel mater o frys gyda’r amod  pe byddai’n llwyddiannus, y dylid cael cyngor annibynnol proffesiynol  o effaith tebygol y prosiect gwlyptir ar y cynllun draenio yr oedd mawr ei angen ar y maes criced  cyn parhau ymhellach gyda’r cais.

      10.     Cymdeithas Chwaraeon Llanedi 

      Cyflwynodd y Clerc adroddiad ar Gyfarfod Pwyllgor Rheoli Cymdeithas Chwaraeon Llanedi a gynhaliwyd ar y 16eg Tachwedd 2010, yng Nghlwb Rygbi  Tycroes.  Bu’r Cynghorydd  S.W. Higgins yn bresennol fel cynrychiolydd y Cyngor.  Roedd y Cynghorydd S.J. Lloyd-Janes yno fel Cynghorydd Sir a Swyddog Grantiau a’r Clerc ei hun yno fel Ysgrifennydd y Gymdeithas. 

      Yn y Cyfarfod, penderfynwyd fel a ganlyn:-

      (a)  Bod y Cyfansoddiad Drafft (wedi’i ddiwygio) a roddwyd gerbron y Pwyllgor yn cael ei roi i bob Clwb sy’n aelod ac i’r Cyngor am gymeradwyaeth ac yna’n cael ei ddychwelyd i’r Pwyllgor am gymeradwyaeth ffurfiol gyda diwygiadau pellach(os oes rhai); a

(b)  Bod cais yn cael ei wneud gan y Gymdeithas am gyllid grant  i gyflogi Swyddog Grantiau a fyddai’n adnabod a gwneud cais am grantiau ar gyfer bwriadau’r Gymdeithas a’i Haelod -Glybiau. 

      Bwriad y Clerc oedd gosod y Drafft gerbron y Cyngor yn ei Gyfarfod nesaf 

      Dilynodd trafodaeth fer. 

      PENDERFYNWYD, fel diwygiad cychwynnol, y dylai’r Cyfansoddiad Drafft ganiatáu i’r Aelod-Glybiau cyfansoddol ac i’r Cyngor Cymuned  enwebu cynrychiolwyr i ddirprwyo dros y cynrychiolwyr apwyntiedig pe baent yn absennol o Gyfarfodydd y Pwyllgor Rheoli.  

      11.     Grantiau Blynyddol - Cydnabyddiaeth
Rhoddodd y Clerc gerbron y Cyngor y cydnabyddiaethau ganlynol am grant a dderbyniwyd:-

Clwb Rygbi’r Hendy.

Clwb Pêl-droed Iau yr Hendy 

NODWYD.

 Seddau Ymyl Ffordd


12.     Seddau a Adnewyddwyd

Yn dilyn y datganiad  yn Adroddiad ysgrifenedig y Tirfesurydd fod dwy sedd a adnewyddwyd nawr yn barod i’w gosod.  Awgrymwyd lleoliadau penodol addas gan Aelodau. 

PENDERFYNWYD y dylai’r Tirfesurydd drefnu gosod y seddau dywededig yn ôl ei ddoethineb ef, gan ystyried yr awgrymiadau a wnaed.

Adloniant a Hamdden - Materion Eraill

13.     Cŵn yn Baeddu

Roedd hi’n flin gan y Clerc adrodd na chafodd ymateb o’r Cyngor Sirol ynglŷn â’r broblem uchod. 

Dywedodd y Tirfesurydd y gosodir arwyddion rhybudd ble mae’n briodol. 

      NODWYD.

      14.     Gollwng Sbwriel yn Anghyfreithlon 

      Ynglyn â’r wybodaeth a gynhwysid yn Adroddiad ysgrifenedig y Tirfesurydd yn datgan fod arwydd rhybudd wedi ei gosod yn Heol y Geubren -

      NODWYD. 

      PRIFFYRDD A DIOGELWCH AR Y FFYRDD

      Goleuadau

      15.     Goleuadau ar y  Llwybr Cerdded o Ysgol Tycroes i Heol Penygarn 
      Cadarnhaodd y Tirfesurydd fod adnewyddu'r goleuadau yn y lleoliad uchod yn cael ei wneud. 


NODWYD.

       Diogelwch ar y Ffyrdd 

      16.     Cynlluniau Arafu Trafnidiaeth

Nid oedd dim byd pellach i’w adrodd parthed gweithredu’r cam diweddaraf o’r cynllun arafu traffig yn Heol y Parc, Yr Hendy.

      PENDERFYNWYD y dylid cadw’r mater dan adolygiad.

17.     Materion Diogelwch ar  Heol y Fforest a Sgwâr y Ceffyl Du,  Yr Hendy 
      Eto, doedd dim gwybodaeth o sylwedd i’w rannu ynglŷn â’r materion uchod.

      PENDERFYNWYD y dylid cadw’r mater dan arolygiad.

18.     Marciau “Cadwch yn Glir” ar Gyffordd y Draffordd, Yr Hendy 

Mynegodd y Clerc ei fod eto i dderbyn ymateb o sylwedd i’r cais am ailystyried cynnig gwreiddiol y Cyngor y dylid gosod marciau “Cadwch yn Glir” y lleoliad uchod.

      PENDERFYNWYD y dylid cadw’r mater dan arolygiad. 

      19.     Croesfan i Gerddwyr wrth Ysgol Tycroes, Heol Pontarddulais, Tycroes 
      Doedd dim byd pellach i’w adrodd ynglŷn â’r cynnig uchod.

      PENDERFYNWYD y dylid cadw’r mater dan arolygiad. 

      20.     Materion Diogelwch Ffordd yn Heol Tycroes, Tycroes

      Cyflwynodd y Clerc adroddiad am y Cyfarfod Safle yn y lleoliad uchod, ddydd Llun, 8fed Tachwedd 2010, i drafod y cwestiwn o ddiogelwch ffordd ar hyd Heol Tycroes o rif 60(ar ben y tyle) hyd at y fynedfa i Fforestfach (ar y gwaelod).  Daeth nifer sylweddol o drigolion lleol i’r Cyfarfod (yn cynnwys Mr Terry Morgan , oedd wedi annerch y Cyngor am y broblem) yn ogystal â’r Cynghorwyr D.T. Enoch a J.L. Griffiths a’r Clerc ei hun.  Roedd y trigolion wedi rhoi nifer o esiamplau o’r peryg i gerddwyr ar hyd yr heol hon, sefyllfa a ddiystyrwyd gan Awdurdod y Priffyrdd am nifer o flynyddoedd.  Roedd consensws wedi dod i’r amlwg mae’r cam priodol i leddfu’r broblem fyddai darparu llwybr cerdded ddi-dor ar hyd ochr ddeheuol y rhan hon o’r ffordd ac y dylid codi deiseb i’r perwyl hwn ymysg y trigolion lleol gyda chefnogaeth llythyr cryf o’r Cyngor i’w cyflwyno i’r Awdurdod Priffyrdd.   

      PENDERFYNWYD y dylai’r Clerc ysgrifennu at yr Awdurdod Priffyrdd yn y modd cryfaf  yn galw am adeiladu troedffordd fel y nodwyd uchod.  Dylid cynnig pob cymorth i’r trigolion lleol mewn cysylltiad â chodi deiseb.

      21.     Absenoldeb Hebryngwr Croesfan Ysgol wrth Ysgol Llanedi 

      Hysbysodd y Clerc y Cyngor ei fod, yn dilyn cysylltiad gyda’r Cynghorydd  

R.C. Roberts, wedi ysgrifennu at yr Awdurdod Sirol yn tynnu sylw at y ffaith nad oedd Ysgol Llanedi wedi cael cymorth Hebryngwr Croesfan Ysgol ers cryn amser.  Gofynnwyd am eglurhad yn ogystal â syniad am bryd yr adnewyddir y gwasanaeth.  Derbyniwyd ymateb gan y Rheolwr Diogelwch ar y Ffyrdd yn datgan i’r Hebryngwr Croesfan fod yn absennol oherwydd salwch.  Mae’n debyg ei bod yn gwella’n raddol.  Fodd bynnag, pwysleisiwyd bod yr Heddlu’n ymwybodol o’i habsenoldeb o’r cychwyn ac wedi cael eu gofyn i gyflenwi’r gwaith pan yn bosib.  Cadwyd y sefyllfa dan adolygiad cyson a sylwyd bod yr holl blant oedd yn croesi’r heol yn gwneud hynny dan oruchwyliaeth eu rhieni/ gwarchodwyr.

      Cydnabu’r Aelodau'r anhawster o gael Hebryngwyr Croesi i gymryd lle eraill. 

PENDERFYNWYD y dylai’r Clerc gysylltu eto â’r Rheolwr Diogelwch ar y Ffyrdd i weld a yw’n hysbys eto pryd yr adnewyddir gwasanaeth yr Hebryngwr Croesfan Ysgol yn Llanedi. 

Priffyrdd a Diogelwch ar y Ffordd - Materion eraill 

22.     Arwyddion Strydoedd ac Enwau Lleoedd 

Mynegodd y Clerc ei fod yn dal heb gael ymateb o’r Awdurdod Sirol i’r cais a wnaeth sawl gwaith am gael arwyddion wedi’u geirio’n gywir ar gyfer Y Fforest, Yr Hendy a Llanedi.  Tynnwyd sylw hefyd at y ffaith, er y sicrwydd a roddwyd, na chodwyd fyth mo’r arwydd i “Clos Bryngwili”, ac fel canlyniad ac yn ôl y disgwyl, bu digwyddiad gyda’r cerbyd argyfwng yn methu â chyrraedd y lleoliad. Yn ffodus, nid fu canlyniad difrifol. 

PENDERFYNWYD y dylai’r Clerc barhau i bwyso am y ddarpariaeth, yr adferiad neu ailosod (fel bo’n briodol) yr arwyddion perthnasol.

23.     Marchnata cerbydau ar Briffyrdd Cyhoeddus

Eto, nid oedd unrhyw wybodaeth newydd i’w rannu parthed y mater uchod..

      PENDERFYNWYD y dylid cadw’r mater dan arolygiad. 

      STRATEGAETH GYMUNEDOL     

      Neuaddau Cymunedol

24.     Neuadd y Pentref Tycroes

Derbyniodd y Cyngor adroddiad cynnydd pellach parthed atgyweirio a gwella’r adeilad uchod.

      PENDERFYNWYD y dylid cadw’r mater dan arolygiad. 

      25.     Capel Calfaria ,Yr Hendy

(a)  Nid oedd unrhyw wybodaeth newydd ynglŷn ag argaeledd cyllid er mwyn   prynu'r adeilad uchod. .

      PENDERFYNWYD y dylid cadw’r mater dan arolygiad. .

(b)  Parthed ymweliad ymchwiliol a wnaed gan Aelodau a Swyddogion ag uned ar Stad Ddiwydiannol Yr Hendy ac i'r ymweliad er mwyn casglu ffeithiau a Chanolfan Gymunedol Llangennech-  -

      PENDERFYNWYD gohirio'r drafodaeth tan y Cyfarfod nesaf. .

      Prosiectau Eraill

      26.     Strategaeth Ieuenctid ar gyfer Yr Hendy

      Eto, dywedodd y Clerc ei fod yn dal heb glywed dim pellach o'r Gwasanaeth Ieuenctid ynglyn â'r prosiect penodol ar gyfer ieuenctid.

       PENDERFYNWYD y dylid cadw’r mater dan arolygiad. .

      27.     Cofeb i Terry Price

      Am resymau yr esboniodd, dywedodd y Clerc nad oedd gan wybodaeth bellach i'w rannu ar hyn o bryd parthed y gofeb arfaethedig i'r diweddar chwaraewr rygbi rhyngwladol, Terry Price.

      PENDERFYNWYD y dylid aros am adroddiad pellach y Gweithgor.
Grantiau Eraill

28.
Rho Dy Law a Chlwb Rygbi’r  Hendy  - Ras Siôn Corn yr Hendy

Trafododd yr Aelodau y cais am nawdd i’r digwyddiad uchod, trafodaeth a gafodd ei gohirio ers y Cyfarfod Misol diwethaf, a derbyniwyd gwybodaeth bellach gan y Clerc.

PENDERFYNWYD rhoi cyfraniad o £500 tuag at gostau cynnal y digwyddiad uchod. 

      29.     Ceisiadau am Gymorth Ariannol - Cydnabyddiaeth 
Rhoddodd y Clerc gerbron y Cyngor y cydnabyddiaethau canlynol am grant a   dderbyniwyd:- 

      Ffederasiwn Caerfyrddin o Glybiau Ffermwyr Ifainc      

      Cymorth Lleol Tycroes 

      BLAS - Bywyd yn dilyn Strôc Rhydaman a’r cylch

      Pwyllgor Cofio Streic Rheilffyrdd Llanelli 1911
      Ysgol Llanedi
      Ffederasiwn Sefydliad y Merched Sir Gâr 

      NODWYD.

      30.    Ceisiadau am Gymorth Ariannol

Rhoddodd y Clerc gerbron y Cyngor y ceisiadau am gymorth ariannol a dderbyniwyd. 

      PENDERFYNWYD fel a ganlyn:-  

      Y dylid cyflwyno grant am £110 i Gynllun Car Cymunedol Pontarddulais a’r 
      Hendy Cyf. ( Yn ôl-weithredol am y flwyddyn ariannol 2009-2010);

      Y dylid cyflwyno grant am £110 i Gynllun Car Cymunedol Pontarddulais a’r 
      Hendy Cyf. ( Am y flwyddyn ariannol bresennol); ac

      Y dylid cyflwyno  £55 i Eisteddfod Gydwladol Gerddorol Llangollen.

Plismona

      31.    Adroddiad yr Heddlu

Rhoddodd y Clerc gerbron y Cyngor yr Adroddiad ysgrifenedig a dderbyniwyd o Swyddfa’r Heddlu Rhydaman yn cynnwys ffigyrau troseddau a gofnodwyd dros fis Tachwedd parthed ardal Tycroes. Cofnodwyd 5 trosedd, a arweiniodd at arestiad un person a chyflwyno rhybudd oedolyn mewn un achos; arestiad, cyfweliad  a mechnïo dau berson gan ddisgwyl ymholiadau pellach mewn un achos; ac ymholiadau’n parhau yn y 3 achos arall.


NODWYD.

Ni dderbyniwyd Adroddiad o Orsaf yr Heddlu Llwynhendy parthed ardal Yr Hendy / Llanedi.

NODWYD.

32.     Awdurdod yr Heddlu Dyfed-Powys  - Cwblhau  Archwiliad o'r  
          Cyfrifon

Rhoddodd y Clerc gerbron y Cyngor wybodaeth a dderbyniodd oddi wrth yr Awdurdod uchod o’r cwblhad o’r archwiliad o’i gyfrifon.

NODWYD.
      Materion Cymunedol Eraill

      33.     Pwyllgor Gŵyl Pontarddulais a’r Hendy  - Jiwbilî’r Frenhines 2012 

Esboniodd y Clerc yn gryno gynigion cyfredol y Pwyllgor uchod wrth baratoi at y digwyddiad uchod.

      PENDERFYNWYD y dylid aros am adroddiad pellach y Clerc.

      CYHOEDDUSRWYDD

      Cylchlythyr

      34.     Llais Llanedi

Ar ran y Gweithgor, cadarnhaodd  y Cynghorydd W.A. Evans y  dosbarthwyd ail rifyn  Llais Llanedi..

Cytunwyd i’r cylchlythyr ar y cyfan gael derbyniad da unwaith eto, ar wahân i’r gwyn a wnaed i safle Arlan Gwili gael ei ddisgrifio’n anghywir fel “cartref gofal”. Canlyniad anffodus oedd hwn i dderbyn erthygl heb ei golygu o ffynhonnell allanol.

PENDERFYNWYD y dylai’r Clerc ddanfon ymddiheuriad priodol i’r Swyddog sy’n gyfrifol am Arlan Gwili.

      YMGYNGHORIAD , CYNGOR A GWYBODAETH

      Cynllunio

35.     Ailddatblygu Cartref Preswyl Llwyngwern 

Roedd yn dda gan y Clerc ddweud iddo o’r diwedd dderbyn e-bost gan gynrychiolydd hŷn perchnogion yr adeiladau uchod  yn ymddiheuro am beidio ag ymateb i’r llythyr gwreiddiol a ddanfonwyd atynt ynglŷn â’r ailenwi ymddangosiadol o’r adeilad uchod  yn “Tŷ Hendy”.  Gwahoddwyd y Clerc i drafod y mater dros y ffôn.  Yn anffodus, nid oedd eto wedi llwyddo i gysylltu â’r gŵr bonheddig penodol ar y ffôn ond byddai’n parhau gyda’r mater.  Byddai hefyd yn holi ynglyn ag ymweld â’r cartref pan fyddai wedi gallu cysylltu â’r cwmni.

PENDERFYNWYD y dylid aros am adroddiad pellach y Clerc.

36.     Datblygiad Heb Ei Awdurdodi  - Tir ar Fferm Gelli-Gillion, Sardis 

Esboniodd y Clerc iddo gael ar ddeall i’w lythyr gwreiddiol yn cwyno i’r Awdurdod Sirol ynglŷn ag annigonolrwydd dulliau gorfodaeth yr Adran Gynllunio mewn achosion o ddatblygiad heb ei awdurdodi o fewn Cymuned Llanedi gael ei gyfeirio at Adran Gorfodaeth  am ymchwiliad, ond nad oedd wedi cael ymateb o werth. 

PENDERFYNWYD y dylai’r Clerc ddilyn y mater gyda’r Awdurdod Sirol.

37.     Enwi Datblygiad Tai Newydd  - Tir oddi ar Heol yr Hendre, Tycroes
Rhoddodd y Clerc gerbron y Cyngor lythyr o ymgynghoriad a dderbyniwyd oddi wrth yr Awdurdod Sirol ynglŷn ag enwi arfaethedig y datblygiad uchod yn  ‘Cae Graynor’.

PENDERFYNWYD bod y Cyngor yn argymell cymeradwyo’r enw dywededig. 

38.   Ceisiadau a Phenderfyniadau Cynllunio- - Adroddiad y Tirfesurydd 

Ynglŷn â’r Ceisiadau a Phenderfyniadau Cynllunio a restrir yn Adroddiad y Tirfesurydd -

NODWYD. 

Materion Eraill
39.     Eisteddfod Genedlaethol 2014

Hyd yma nid oedd dim pellach i’w adrodd amdano ynglŷn â’r gwahoddiad a roddwyd gan Gynghorau Lleol Grŵp Aman i’r Eisteddfod Genedlaethol leoli’r Ŵyl ym 2014 yn ardal Aman (ac yn benodol yn Nhycroes).

PENDERFYNWYD y dylid cadw’r mater dan adolygiad.

40.     Cyflwr Gwael Tŷ yn Heol y Fforest , Yr  Hendy

Mynegodd y Clerc ei fod yn dal i aros am ymateb o sylwedd o’r Awdurdod Sirol i bryderon y Cyngor am gyflwr  gwael tŷ preswyl penodol yn Heol y Fforest.

PENDERFYNWYD cadw’r mater o dan adolygiad .

41.     Llywodraeth Cynulliad Cymru - Arolwg Cynghorau Cymuned a Thref

          2010 

Rhoddodd y Clerc gerbron y Cyngor lythyr a dderbyniodd gan Lywodraeth Cynulliad Cymru yn gwahodd y Cyngor i gwblhau a dychwelyd  ei holiadur.

PENDERFYNWYD y dylai’r Clerc gwblhau a dychwelyd yr holiadur dywededig ar ran y Cyngor. 

42.     Ysgol Cynllunio Dinesig a Rhanbarthol, Prifysgol Caerdydd – Arolwg                                

          Gwasanaethau Gwledig 2010

Rhoddodd y Clerc gerbron y Cyngor lythyr a dderbyniodd gan  y Brifysgol uchod yn gweithredu ar ran Arsyllfa Wledig Cymru  yn gwahodd y Cyngor i gwblhau a dychwelyd ei holiadur.

PENDERFYNWYD y dylai’r Clerc gwblhau a dychwelyd yr holiadur dywededig ar ran y Cyngor. 

43.    Materion Eraill - Gohebiaeth

Rhoddodd y Clerc gerbron y Cyngor yr ohebiaeth ganlynol a dderbyniwyd:-

Llywodraeth Cynulliad Cymru - Cyfres Ddrafft o Ddangosyddion Perfformiad ac Egwyddorion Arweiniol ar gyfer Awdurdodau Tân ac Achub ar gyfer Safonau Ymateb i Danau mewn Anheddau o 2011-2012 Ymlaen: Ymgynghoriad

Asiantaeth Ynni Sir Gar - Gweithdy Cynllunio ar gyfer adnoddau adnewyddadwy

Cymdeithas Llywodraeth Leol Cymru / Un Llais Cymru - Cyd-nerthu Cymunedol: Ymgynghoriad 

NODWYD

44.
Ad-daliad Treth y Cyngor i Drethdalwyr Dros 65 

Tynnodd Y Cynghorydd  Mrs. J.L. Downes sylw at y diffyg cyhoeddusrwydd a roddir i’r cynnig uchod a wnaed gan y Cyngor Sir yn gynharach yn y flwyddyn.

NODWYD.

GWEINYDDIAETH GYFFREDINOL

45.     Ymddiswyddiad y Cynghorydd A.W. Richards


Rhoddodd y Clerc gerbron y Cyngor lythyr a dderbyniodd gan y Cynghorydd A.W. Richards yn cadarnhau ei ddymuniad i ymddiswyddo o’r Cyngor ar sail afiechyd.  Mynegodd ei ddiolch i’r Swyddogion a’r Aelodau, gan iddo gael y pleser o wasanaethu’r Cyngor am dros 23 mlynedd, a mynegodd ei ddymuniadau gorau at y dyfodol. 

PENDERFYNWYD fel a ganlyn:-

Y dylid derbyn ymddiswyddiad y Cynghorydd  A.W. Richards yn weithredol ar unwaith;

Y dylai’r Clerc ymateb yn briodol i’r Cynghorydd Richards gan ddymuno’n dda iddo yntau; a

Y dylai’r Clerc hysbysu’r Awdurdod Sirol am y  swydd wag fel bo’r broses statudol o lenwi’r swydd yn cychwyn.

46.     Ymddiswyddiad Mr. E.H. Jones, Tirfesurydd y Cyngor

Rhoddodd y Clerc gerbron y Cyngor lythyr a dderbyniodd gan y Tirfesurydd yn rhoi rhybudd am ei ymddiswyddiad o ddiwedd Mawrth 2011.  Eglurodd Mr. Jones ei fod yn teimlo, ar ol 8 mlynedd yn y swydd, i’r amser ddod iddo drosglwyddo’r cyfrifoldebau i berson arall.  Yn ystod y blynyddoedd hynny, ar y cyfan cafodd  bleser mawr o’r gwaith ac estynnodd ei ddymuniadau gorau i’r Cyngor at y dyfodol.  

Roedd yr Aelodau yn unfrydol yn eu tristwch o glywed am benderfyniad Mr Jones ac yn eu gwerthfawrogiad iddo am ei wasanaeth dihafal i’r Cyngor.

PENDERFYNWYD fel a ganlyn:-

Y dylid, er yn amharod i wneud, dderbyn ymddiswyddiad  Mr. E.H. Jones o’r swydd o Dirfesurydd i’r Cyngor ar yr amser a nodwyd ganddo; ac

Y dylid gohirio ystyried y goblygiadau sy’n deillio o’r swydd wag tan y Cyfarfod nesaf.
ADRODDIADAU ERAILL AM BRESENOLDEB

47.     Y Clerc - Cyfarfod Arbennig  Cynghorau Lleol Grŵp    

PENDERFYNWYD, am iddi fynd yn hwyr, y dylid gohirio cyflwyniad y Clerc o’i adroddiad yn dilyn y Cyfarfod uchod tan y Cyfarfod Misol nesaf.

Llofnodwyd………………………                    Dyddiad……………………

